
Напэўна, усе скажуць вам, што не было чаго купіць. Трэба было стаяць у чарзе, ісці па мяса ў 2 гадзіны ночы, у чаргу ў краму, каб атрымаць кілаграм чаго-небудзь, ці крыху больш. Калі ўвялі ваенны стан, на рынку можна было купіць яшчэ крыху - малочных вырабаў, што прывозілі з вёскі. Але ў крамах нічога не было, толькі пазней, пасля ваеннага стану, у крамах стала больш усяго. Калі ўвялі ваенны стан, яны ўвялі такія патрулі для аховы завода, толькі людзі пыталіся, што яны ахоўваюць. Але яны былі каталікамі і праваслаўнымі, усе  былі. Мы тут мала чаго ведалі, бо тэлебачанне не казала, як зараз, толькі адзін тэелканал. Таксама было вядома толькі тое, пра што распавядала тэлебачанне. Людзі прыязджалі з узбярэжжа, тыя, у каго была сям’я, распавядалі, як там адбылося, што адбываліся страйкі, людзі абурыліся, бо не было ежы, вельмі нізкая зарплата, бо нельга было выжыць за гэтую зарплату. Людзі толькі і гаварылі, што ж гэта будзе. Яны найбольш баяліся, што будзе вайна. Так ці інакш, ніхто не хацеў ісці пад рускіх.

Куды не хацеў ісці?
Ну, калі б расейцы, напрыклад, да нас прыйшлі, ніхто гэтага не хацеў, яны сказалі, што адсюль уцякуць. Савецкі Саюз у нас быў не такі папулярны. Я вам скажу так: у той час тыя, у чаго была сям’я ў рускіх, ездзілі да іх на гандаль. Там усё было. Адтуль везлі смятану, малако, якіх у нас тады не было. У асноўным яны прывозілі золата і прадавалі тут. Ад нас вазілі капы, швэдры ў 80-я гады. За прыгожы швэдар можна было купіць пярсцёнак. Таму абмен быў не на грошы, а на тавары, якія там былі даражэйшыя а ў нас таннейшыя. Джынсы людзі туды вазілі.  А потым, пасля ваеннага стану, часы змяніліся, і яны пачалі ездзіць да нас па тавары, бо ў іх не хапала тавараў. У той час людзі адкрывалі ў нас прыватныя крамы, рынкавая плошча, якая амаль уся была запоўненая крамамі, таму што сюды прыязджалі беларусы і ўкраінцы. Яны экспартавалі гэтыя тавары, адзенне і ўсё такое. Усе тут выжывалі як маглі. І потым, я маю на ўвазе, калі пачаліся забастоўкі на ўзбярэжжы, усе сачылі, ці падпішуць яны тыя пагадненні, каб не было вайны. Добра, што яны падпісалі тыя пагадненні і ўсё абышлося. Ваенны стан быў уведзены толькі для таго, каб расейцы не прыйшлі да нас, так казалі раней. А як яно было на самай справе, мы не даведаемся. Так ці інакш, калі страйкі былі падпісаныя, яны зрабілі свабодныя суботы, крыху падвышалі заработную плату, людзям стала лягчэй жыць. Але ўсё роўна было так, што яны не павялічвалі гэтую зарплату так хутка. Тады, напрыклад, калі мы працавалі на хімічным заводзе, калі я працавала, ніхто ўжо не браў гэты вугаль, ён стаяў на складах, а мы толькі прыходзілі і падпісвалі спіс, а потым сядзелі. Хімічная таксама страйкавала. Мы страйкавалі, і людзі казалі, што нам абы не працаваць толькі б страйкаваць. Некаторыя былі такімі, іншыя такімі. Як і цяпер, усе падзеленыя. Потым у крамах пачало з’яўляцца больш тавараў. Людзі на рынках маглі купіць мяса. Лепшыя часы надышлі. Любым выпадку, для мяне лепшыя, бо ў часы маёй маладосці нават цукерак не было як купіць. Як толькі выкінуць, дык адразу натоўп ля крамы.  Калі праб’ешся першым, дык атрымаеш, а калі ў канцы станеш, дык не. Курыцу цяжка дастаць было. Калі ў каго была сям’я ў вёсцы, і нешта там гадавалі, дык давалі і сям’і дапамагалі. Я сама свіней гадавала. Калі свінню забівалі на святы, дык было ўсё: і шынка і ўсе вырабы самі рабілі. Потым ладзіліся такія экскурсіі ў Варшаву па закупы і адтуль прывозілі, але там па большых цэнах куплялася. І таксама ў чэргах.  І падыходзілі па некалькі разоў, бо калі чарга падыходзіла, дык былі дзве касы: з аднаго і другога боку. Тая з адной чаргі, пераходзіла на супрацьлеглы бок і там купляла, і тут купляла.  Прывозіліся дамоў торбы на цэлы месяц. Пра палітыку ведалі тое, што ў тэлевізіі казалі. Калі ў каго была там сям’я, дык прывозілі ўлёткі пра страйкі. Тады запісваліся ў «Салідарнасць», а ў яе не запісалася, але выпісалася з тых прафсаюзаў, у якіх была. Толькі, калі нас потым звальнялі, дык «Салідарнасць» ужо не бараніла нас, бо мы не плацілі ўзносаў. Я на тры гады раней выйшла на пенсію, гэта такая скарочаная перадпенсійная. Мяне тое звальненне так не кранула, бо я атрымлівала перадпенсійную дапамогу — «куранёўка» тады яе называлі, бо гэта Курань увёў, што калі каго звальняюць з працы, дык паўгода яму выплачваюць дапамогу. Гэта былі невялікія грошы, але заўсёды можна было неяк выжыць. Потым ужо стала лепш, кампутары з’явіліся, другі тэлеканал. Калі скасавалі ваенны стан, дык былі выбары. Я была за Валенсу, за «Салідарнасць», бо ад іх было найбольш інфармацыі. Людзі змагаліся за грошы, і каб рускія не ўвайшлі. Яшчэ было так, што міліцыя затрымлівала людзей, калі нехта ўголас казаў пра супраціў што да «Салідарнасці», дык бралі такога ў пастарунак. Нават мой калега з прадпрыемства казаў пра «Салідарнасць», як яно будзе, дык яго забралі ў пастарунак на допыт. Што праўда, яго не пасадзілі, але ён казаў, што гэта было вельмі непрыемна. Нельга было ўголас казаць пра свае палітычныя погляды. 
